

Qorti tal-Appell Kriminali
Onor. Imhallef Consuelo Scerri Herrera, LL.D., Dip Matr., ( Can ), Ph.D.

Appell Nru: 410 / 2022
Il-Pulizija
Spettur Elliot Magro
vs
George Briffa
Illum 24 ta’ Jannar 2023

Il-Qorti, 

Rat l-akkuzi dedotti kontra George Briffa, iben George u Pauline nee’ Vassallo imwieled Pieta’ nhar il-15 ta’ April, 1985, residenti gewwa Victoria Mans, Blk C, Flat 1, Triq Guze’ Galea, Qormi u detentur tal-karta tal-identita’ bin-numru 0226385M, akkuzat quddiem il-Qorti tal-Magistrati ( Malta ) talli: 

1. Nhar it-28 ta’ Ottubru, 2021, ghall-habta ta’ 09:30hrs waqt li gewwa Selmun limiti tal-Mellieha kien fil-pussess jew kellu fil-kontroll tieghu jew zamm kampjuni ta’ ghasafar kemm hajjin jew mejtin jew xi parti li tista’ tingharaf jew derivattivi ta’ xi ghasfur li mhux inkluz fl-iskeda II (whud minnhom imnizzla fi Skeda I) meta dawk l-ghasafar ma gewx dikjarati mal-Awtorita’ ta’ Malta dwar l-Ambjent u l-Ippjanar jew il-predecessur taghha sal-31 ta’ Mejju 2003 u minghajr ma kien fil-pussess ta’ permessi jew certifikati ta’ registrazzjoni mahruga mill-Awtorita’ ta’ Malta dwar l-Ambjent u l Ippjanar jew il-predecessur taghha jew mit-Taqsima Regolamentazzjoni ghall-Ghasafar Selvaggi ghaz-zamma ta’ dak l-ghasfur tar skont id-disposizzjonijiet tar-regolament 21; jew kienu gew importati legalment skont id-disposizzjonijiet tar-regolament 6 (1) (a) jew 6 (1) (b), jew kienu gew mehuda fi Stat Membru fejn il-kacca jew it-tehid taghhom saret skont il-ligi jew b’ xi mod iehor akkwistati b’ mod legali skont id Direttiva 2009/147/KE tal-UE jew imrobbija fil-maghluq u dan bi ksur ta’ regolament 4 (1) (e) ta’ L.S. 549.42.

2. Fl-istess data, hin, lok u cirkostanzi uza ghasafar bhala tahrik u għajjat li ma kinux imlibbsa curkett li jintuza darba li kien mahrug mit-Taqsima tar Regolamentazzjoni ghall-Ghasafar Selvaggi li għandu l-Kodici R16U u jew mutazzjonijiet tal-kulur (varjanti) imlibbsa curkett maghluq u jew bghula u jew ibridi bi ksur ta’ kundizzjoni 20 tal-Licenzja Specjali ghar ricerka fuq is-seba’ speci tal-għasafar tal-Ghana fil-Harifa 2021 u Regolament 12 (k) ta’ L.N. 394 tal-2021; 

3. Fl-istess data, hin, lok u cirkostanzi bhala kollettur tad-data huwa awtorizzat biss li jurza stazzjon tar-ricerka wiehed ghall-ispeci rilevanti fi kwalunkwe zmien u li l-istazzjon tar-ricerka ma ghandux ikollu aktar minn mansab wiehed minn dura wahda b’ kull xibka u ikollha daqs ta’ mhux aktar minn tmienja u tletin metru kwadru u daqs ta’ malju ta’ mhux inqas minn 18mm bi 18mm u dan bi ksur ta’ Reg 12 (e) tal-L.S. 549.145;

4. Fl-istess data, hin, lok u cirkostanzi ha jew ipprova jiehu xi ghasasfar li huma protetti taht dawn ir-regolamenti jekk mhux skont dawn ir regolamenti u skont il-kundizzjonijiet ta’ kull licenzja li tinghata tahtha bi ksur ta’ Regolament 4 (1) (a) ta’ L.S. 549.42;

Il-Qorti giet mitluba illi barra li taghti l-piena taht ir-regolament 27 ta’ l-A.L. 79 ta’ l-2006 hekk kif emendat, tordna l-konfiska ta’ kull licenzja jew permess mahruga taht ir-regolamenti ta’ l-2006 dwar il-Konservazzjoni ta’ l-Għasafar Selvaggi u taht it-Taqsima XV tal-Kodici tal-Ligijiet tal-Pulizija ghall-perjodu applikabbli taht l-A.L. 79 ta’ l-2006 hekk kif emendat LS 549.42 tal-Ligijiet ta’ Malta.

Rat is-sentenza tal-Qorti tal-Magistrati ( Malta ) bhala Qorti ta’ Gudikatura Kriminali, ta’ nhar it-13 ta’ Settembru, 2022, fejn il-Qorti wara li rat ir-regolamenti 12 (e) u 14 tal-Ligi Sussidjarja 549.145 u 4 (1) (a) tal-Ligi Sussidjarja 549.42, qed tillibera lill-qua imputat mill-ewwel u t-tieni imputazzjoni filwaqt li sabithu hati tat-tielet u tar-raba’ imputazzjoni u konsegwentament ikkundanatu ghall-multa ta’ Eur. 1,700 li b’ applikazzjoni tal-artikolu 14 (2) tal-Kodici Kriminali tista’ tithallas b’ rati mensili u konsekuttivi ta’ Eur. 150 fix-xahar. F’ kaz li l-hlas ikun ha jsir b’ rati mensili, l-ewwel pagament għandu jsir fi zmien xahar millum, b’ dan illi jekk il-hati jonqos milli jhallas pagament wiehed, il-bilanc jigi dovut minnufih u jekk dan ma jithallasx jigi konvertit fi prigunerija skont il-ligi.
Il-Qorti, fit termini tar-regolament 27 tal-Avviz Legali 79 tas-sena 2006, ordnat ukoll s-sospensjoni tal-licenzja jew permess rilevanti mahrug taht ir-regolamenti tal-2006 dwar il-konservazzjoni tal-Ghasafar Selvaggi u taht it Taqsima XN tal-Kodici tal-Ligijiet ta’ Pulizija ghall-perjodu ta’ sentejn mil-lum.

Rat l-atti u d-dokumenti kollha.

Rat il-fedina penali aggornata tal-appellanti esebita mill-prosekuzzjoni fuq ordni tal-Qorti. 

Rat ir-rikors tal-appellanti George Briffa minnu pprezentat fit-22 ta’ Settembru, 2022, fejn talab lil din il-Qorti joghgobha:

Tikkkonfermaha fejn sabet lill-appellant mhux hati tal-ewwel u tat-tieni imputazzjoni u tirrevoka u tannulla s-sentenza fejn sabet lill-appellant hati tat-tielet u tar-raba’ imputazzjoni u konsegwentament, tilliberah minn kull htija u piena.

B’ mod alternattiv, in vista tal-fatti u l-provi kif esposti taghti piena aktar idoneja ghall-kaz in kwistjoni billi tirriduci l-multa u /jew tirriduci s-sospensjoni ta’ kull licenzja jew permess relevanti mahrug lill-appellant taht il-ligi sussidjarja 549.42 u taht it-Taqsima XV tal-Kodici tal-Ligijiet tal-Pulizija.  

Rat illi l-esponent hass ruhu aggravat bid-decizjoni tal-Ewwel Qorti in kwantu li dik Onorabbli Qorti ma kellix issib lill-appellant hati tat-tielet u ir-raba’ akkuza u ghalhekk umilment iqajjem u jissottometti is-segwenti aggravji. 

Illi l-aggravji huma s-segwenti;

[bookmark: _Hlk94464162]L-EWWEL AGGRAVJU.

Apprezzament mhux korrett tal-ligi.

Ghandu jinghad li l-prosekuzzjoni ma irnexxilix iggib l-ahjar prova dwar is-sit tar-ricerka. Din il-prova ahharija kellha tistrieh mhux biss bix-xhieda tal-ufficjal mit-Taqsima tar-Regolamentazzjoni ghall-Ghasafar Selvaggi IZDA UKOLL tal-Kummissarju tal-Pulizija jew rapprezentant tieghu kif tirrikjedi il-legislazzjoni sussidjarja 549.145 li fid-definizzjoni ta’ sit tar-ricerka taqra testwalment is-segwenti:

“‘ sit tar-ricerka’ jew ‘ sit’ tfisser dik iz-zona mmarkata b’ mod car fuq pjanta approvata ghal dak il-ghan mit-Taqsima tar-Regolamentazzjoni ghall-Ghasafar skond id-dispozizzjonijiet tas-subregolament (6) tar-regolament 6 u registrata mal-Kummissarju tal-Pulizija u li m’ ghandhiex aktar minn stazzjoni wiehed (1) minn fejn issir ir-ricerka.”

Ghaldaqstant kull sit tar-ricerka irid ukoll ikun registrat mal-Kummissarju tal-Pulizija u jekk it-Taqsima tar-Regolamentazzjoni ghall-Ghasafar Selvaggi bi ksur tal-ligi agixxi ultra vires u ma tistax tippretendi lill-appellant kiser tali kundizzjoni jekk kienet hija stress li agixxit barra mill-parametri tal-ligi u ma talbitx l-approvazzjoni tal-Kummissarju tal-Pulizija u l- prosekuzzjoni ma esebitx tali prova fil-mori ta’ din il-kawza ghax tali prova ma tezistix!

Dan hu aktar minnu ghaliex id-definizzjoni ta’ x’ inhu stazzjon tar-ricerka skond l-istess legislazzjoni sussidjarja 549.145 tiddependi kompletament fuq id-definizzjoni supra ta’ sit tar-ricerka u taqra testwalment hekk:

“‘ stazzjon tar-ricerka’ tfisser il-periferija gewwa s-sit tar-ricerka li tikkonsisti f’ mhux aktar minn mansab wiehed (1) minn dura wahda, u li jista’ jintuza minn persuna jew aktar li jkollha licenza, b’ kull xibka ta’ daqs ta’ mhux aktar minn tmienja u tletin kwadru, u l-manab iktar immarkata individwalment b’ linka hamra fuq il-pjanta approvata.” 
 
Ghaldaqstant, ladarba il-licenzja inharget mit-Taqsima u b’ mod irregolari kif ukoll ma ingabitx prova li tali sit tar-ricerka kien ukoll approvat mill-Kummissarju tal-Pulizija ghaldaqstant l-Ewwel Onorabbli Qorti kella tieqaf hemm u ma issibx htija tat-tielet imputazzjoni.

It-TIENI AGGRAVJU.

Apprezzament tal-prova tal-mansab u l-attivita’ tat-tehid tal-ghasfur (insib).

[bookmark: _Hlk94464332]Bla pregudizzju ghal dak diga’ sottomess fl-aggravju l-iehor.  Huwa vera li din l-Onorabbli Qorti ma tbiddilx l-apprezzament tal-Ewwel Onorabbli Qorti b’ mod facli, sakemm pero’, tali apprezzament ma jkunx ‘safe and satisfactory’. Ghaldaqstant l-appellant ihoss li huwa imperattiv li issir rassenja tal-fatti kif irrapurtanti fl-atti. 

L-appellant huwa persuna li kien licenzjata skond il-ligi biex jonsob ghall-ghasafar tal-ghana kif ukoll ghal-melvizz u il-pluvieri. Dan mhux kontestat. Lanqas ma huwa kontestat li wiehed seta’ jopera birdcaller waqt li wiehed ikun qed jippartecipa fil-kwadru tal-qafas li jippermetti deroga ghall-ricerka xjentifika fuq seba’ speci tal-ghasafar tal-ghana fil-parametri tal-ligi sussidjarja 549.145. Lanqas ma huwa kontestat li iz-zewg pari ta’ xbieki setghu ikunu kontestwalment fuq il-post u li ix-xbieki per se kienu tad-daqs skond il-ligi. Lanqas jidher li huwa kkontestat li huwa ma kellux l-ghasafar tal-ghana fuq il-mansab adett ghal tali attivita’ . 

Li qed jigi ikkontestat mill-agenti tal-sikurezza pubblika huwa li peress li kien hemm bird-caller fuq il-mansab tal-imlievezz u il-pluvieri allura dan kien kontra il-ligi ghax b’ hekk kien hemm zewg stazzjonijiet tar-ricerka u mhux wiehed. L-ufficcjali tal-pulizija qed jallegaw ukoll li l-appellant ammetta maghhom li hu kien qed jonsob ghall-ghasafar tal-ghana miz-zewg imnasab.  Dan stabbilit mela il-mansab fejn suppost kellu jsir l-insib ghall-ghasafar tal-ghana kien vojt ghax ma kienx hemm ghasafar hajjin u lanqas bird caller. Kull ma instab mill-pulizija li hdejn il-mansab tal-ghasafar tal-ghana kien hemm mansab regulari iehor ghall-insib tal-imlivezz u dan kien hemm birdcaller fih.

Issa fuq dan il-punt barra li hemm ic-cahda kategorika tal-appellant li xehed quddiem l-Ewwel Onorabbli Qorti fejn qal li huma lanqas biss kien ghadu li beda jonsob ghax is-sitwazzjoni meterjologika tax-xita u ir-rih kienet difficli u li huwa kien ghadu qed jipprova jara fejn seta’ bl-ahjar mod ipoggi il-bird-caller ghax ma kienx jidhirlu li kien opportun li johrog l-ghasafar. Infatti PC 873 D. Attard jghid testwalment:

‘ Briffa gie mistoqsi sabiex jiftah il-kamra li fiha kien ghadu kif hareg meta wasalna fuq il-post fejn dan fetah u insatbu sitt ghasafar tal-ghana.’ [footnoteRef:1] [1:  Ara pagna 2 tal-affidavit ta’ PC 873 D. Attard.] 


L-istess jghid PC 217 I. Mizzi fejn testwalment jixhed:

‘Jiena tlabt lil George sabiex jiftah il-kamra li fiha kien ghadu kif hareg meta wasalna ahna fuq il-post fejn dan fetaha u instabu sitt (6) ghasafar tal-ghana.’ [footnoteRef:2] [2:  Ara pagna 1 tal-affidavit ta’ PC 217 I. Mizzi. ] 


Mela huwa car daqs il-kristall li fuq il-mansab fejn kien hemm ix-xbieki predisposti ghall-qbid tal-ghasafar tal-ghana ma kien hemm la live decoys (ghax l-ghasafar kienu kollha ghadhom fil-kamra) u lanqas birdcaller u allura dak il-mansab ma kienx ghadu imhejji ghall-qbid tal-ghasafar. Barra minn hekk meta waslu il-pulizija huma ma sabuhx fuq il-mansab izda diehel fil-kamra li hemm fl-istess ghalqa. B’ hekk il-verzjoni li ta’ l-appellant quddiem l-Ewwel Onorabbli Qorti, li sfortuanament skartat, ghandha mis-sewwa u cjoe’ Briffa kien ghadu qed jipprova l-ahjar mod u pozizzjoni fejn ipoggi il-bird-caller minghajr ma jesponi l-ghasafar ghall- elementi meterjologici kiefra li kienu qed jipprevalu dak il-hin.

Barra dak li xehed l-appellant u dak konstatat miz-zewg ufficjali tal-pulizija hemm ukoll ix-xhieda tal-persuna li ghamlet ir-rapport, ossija Fiona Burrows. Din b’ mod inekwivokabbli tghid li ma ratx attivita’ ta’ insib, ossija lill-appellant qed jonsob jew inkella fuq il-mansab.[footnoteRef:3] [3:  Biss biss il-kamra fejn sabuh hiereg minnha il-pulizija tinsab circa 35 metru mill-imnasab kif jidher fil-pjanti sottomessi minnu.] 


Mela tenut kont tac-circokstanzi u il-fatti speci tal-kaz zgur li la it-tielet akkuza u wisq anqas ir-raba akkuza ma jistghu b’ xi mod jirrizultaw ladarba kien hemm biss atti preparatorji ghall-attivita’ tat-tehid tal-ghasafar, ossija l-insib.   

Illi l-appellant gab prova li is-sitwazzjoni meterjologika fid-data u fil-hin tal-ispezzjoni tal-agenti tal-pulizija ma kien xejn favorevoli u kif inhu ben risaput in-nassab, bhas-sajjied u il-kaccatur, irid jiehu konjizzjoni tal-fatturi meterjologici biex jittanta jaqbad l-ispeci li jkun qed ninsob/jistad/jikkacca ghaliha billi jkun flessibbli f’ dak li kien qed jaghmel.

Minbarra dan kollu li inghad huwa ben rispaut li mansab attrezzat bi xbieki ghall-malvizz li mhux kontestat kien bis-sewwa u seta’ kien fuq il-post ma setax ikun b’ malja tax-xibka ta’ mhux anqas minn 35mm x 35mm kif stipulat mir-regolamenti filwaqt li dak ghar-ricerka tal-ghasafar tal-ghana li kien hemm fuq il-post li mhux kontestat kellu xbieki in linea mar-regolamenti kellu il-malju ta’ mhux inqas minnn 18mm x 18mm.  Dan il-legislatur u ir-regolatur riedha biex anki min irid jittanta jiehu l-ghasafar ta’ l-ghana permezz ta’ mansab bi xbieki tal-insib ghall-imlievezz MA jkunx jista’ jaqbadhom ghax l-ghasafar tal-ghana, peress li huma hafna izghar mill-melvizz, jisgicca mill-malji wiseghin tal-mansab tal-malvizz. Ghaldaqstant, huwa pratitkament impossibbli li taqbad ghasfur tal-ghana bix-xibka wiesa tal-melvizz.[footnoteRef:4]  Jidher ukoll li meta wiehed jaqra il-legislazzjoni rilevanti ma hemm xejn li wiehed ma jistax jonsob b’ malji aktar wiesa’ minn dawk permessi mill-ligi, ossija li wiehed jonsob ghall-ghasafar tal-ghana bil-malji wiesa tal-melvizz jew tal-pluvieri pero’ mhux vice versa.[footnoteRef:5]  [4:  Dan biex ma nghidux li il-malju ghax-xibka tal-pluvieri kellha tkun ta’ mhux anqas minn 45mm x 45mm. Dan ifisser li kienet aktar wiesa’ .]  [5:  A.L. 396.21 maghdud mal-kunidzzjonijiet tal-licenzji ghall-malivizz u l-pluvieri Harifa 2021. ] 


Ghaldaqstat, umilment l-appellant jissottometti li kellu jigi liberat mill-akkuzi fin-nuqqas tal-elementi kif esposti aktar ‘l fuq. 

It-TIELET AGGRAVJU.

Ksur tal-kundizzjoni tal-licenzja u tehid ta’ ghasafar protetti.

Dan qed jigi sottomess minghajr ebda pregudizzju ghall-aggravji l-ohra. Jibda biex jinghad li ghalkemm xhedu ir-rapprezentanti tat-Taqsima tar-Regolamentazzjoni ghall-Ghasafar Selvaggi fuq il-licenzja tal-appellant dawn ma ezebew l-ebda kopja tal-licenzji tal-insib/tehid tal-ghasafar tal-appellant. B’ hekk ma hemmx prova fl-atti ta’ x’ kundizzjonijiet kellu marbut mal-licenzji tat-tehid ghall-skop ta’ ricerka tal-ghasafar tal-ghana u dik relattiva mal-licenzja tal-melvizz u l-pulvieri.  Din il-prova hija kompletament nieqsa. 

L-appellant irid ifakkar li dawn huma licenzji specjali marbuta mad-deroga li l-pajjiz jitlob lill-Kummissjoni Ewropeja kull sena jew kull meta jidhirlu li huwa opportun u allura f’ dan l-isfond ukoll li trid issir l-ahjar prova ghax mhux kull licenzja specjali tista’ tinghata u mhux bilfors kull nassab ikollu l-istess kundizzjonijiet tal-licenzja.

Kif inghad diga’ supra u a skans ta’ repetizjoni il-qbdi ghal skop ta’ ricerka tal-ghasafar tal-ghana kien permess u allura l-ghasafar fil-pusses tal-appellant li kienu gol-kamra kien legittimu. Mill-affidavit tal-agenti tal-pulizija 873 D. Attard kif ukoll ta’ PC 217 I. Mizzi ma jidhirx li kien hemm xi problemi bil-pussess ta’ dawn l-ghasafar u dawn tal-ahhar ittiehdu ghax huma qed jikkontestaw li l-appellant kif diga’ intqal kein qed jopera zewg imnasab ghall-ghasafar tal-ghana mill-istes dura.

Sfortunatament, l-Ewwel Onorabbli Qorti hawn hekk ukoll ghamlet apprezzament hazin tal-fatti u tal-provi ghax l-ebda xhieda okulari, inkluz kif inghad, dawk tal-pulizija ma qalu li l-ghasafar kienu minghaj xi curkett. Anki l-appellant cahad b’ mod kategoriku li l-ghasafa li ittiehdu minghandu ma kienux skond il-ligi u fil-fatt fl-ircevuta numru 0005283 ma hemmx xejn fuqha li l-ghasafar tal-ghana kienu kollha jew xi uhud minnhom bla crieket hlief li ttiehdu sitta (6) minghad l-appellant. Dak li qal l-ufficcjal tad-WBRU ma jaghmilx pova tajba ghax lanqas hemm fl-atti min ghaddilu l-ghasafar u ma hemmx ircevuta bejn l-ufficjali tal-pulizija li allegatament ghaddew l-ghasafar tal-appellant lill-ufficjali tad-WBRU ghall-aktar stharrig. Dunque prova tac-chain of custody hija kompletament nieqsa. Allura kienet zbaljata, bid-dovut rispett, l-Ewwel Onorabbli meta giet biex tiddecidi fuq ir-raba akkuza u qalet is-segwenti:

‘ Jirrizulta ukoll li huwa kellu fil-pussess tieghu numru ta’ ghasafar minghajr crieket. Dan huwa indikattiv li dawn l-ghasafar ittiehdu mis-selvagg’.[footnoteRef:6] [6:  Fil-guranata in kwistjoni hadd ma rah jaqbad xejn, la il-pulizija u lanqas Fiona Burrows u hu bil-qawwa kollha qed jikkontesta li kien beda jonsob.] 


Bid-dovut rispett lejn dik il-Qorti barra li dan ma johrogx mill-provi, dato ma non concesso, li johrog mill-provi, zgur li indikazzjoni biss li inqabdu mis-salvagg mhux l-ahjar prova li wiehed jistenna fil-kamp penali. Il-prosekuzzjoni kellha tipprova lil hinn minn kull dubbju dettat mir-raguni li xi wiehed mill-ghasafar kienu fil-pussess tal-appellant bi ksur tal-ligi u mhux fuq semplici indikazzjoni li se mai hija bizzejjed biex tiskatta investigazzjoni u mhux biex tinstab htija.[footnoteRef:7] [7:  Dan ukoll jikkontrasta mal-liberazzjoni tieghu fuq l-ewwel u it-tieni akkuzi ukoll. ] 

 
Ghaldqstant, l-appellant jemmen bi shih li l-evalwazzjoni li ghamelt l-Ewwel Onorabbli Qorti ukoll fuq l-ghasafar kienet fattwalment u legalment mhux korretta u b’ hekk kellu jigi liberat ukoll mir-raba’ akkuza.

Ir-Raba’ Aggravju

Bla pregudizzju ghal dak diga’ sottomess fl-aggravji l-ohra ghandu jinghad dan fir-rigward tal-piena imposta.

[bookmark: _Hlk94465391]Minghajr pregudizzju ghas-suespost, l-appellant ma giex akkuzat li hu recediv u ghandu fedina penali netta. Hu ilu jipprattika l-insib ghal diversi snin, madwar 17- il sena, u qatt ma xellef idejh mal-gustizzja. Dak li forsi seta’ gara kien malintiz kbir bejnu u bejn l-agenti tal-pulizija li kienu qed jaqdu d-doveri taghhom skond il-ligi.  

Ghaldaqstant l-appellant jemmen bis-shih ghandu jkun hemm temperament fil-piena u li l-multa moghtija kienet sproporzjonata u ghandha tkun fil-minimum, jew tqarreb lejn il-minimum, kemm-il darba l-aggravi l-ohra ma jigux milqugha. Huwa ukoll jitlob il-klemenza ta’ din l-Onorabbli Qorti anki f’ dak li jirrigwarda l-licenza taht l-AL 79 tal- l-2006 kif sussegwent emendat kif ukoll dik mit-Taqsima XV tal-Kodici tal-Ligijiet tal-Pulizija.  

Ikkunsidrat,

Illi din il-Qorti hija Qorti ta’ revizjoni tas-sentenza tal-Qorti tal-Magistrati u ma tbiddilx l-apprezzament tal-provi maghmul mill-Qorti tal-Magistrati meta dik il-Qorti tkun legalment u ragonevolment korretta fl-apprezzament li hija kienet għamlet. Fis-sentenza Ir-Repubblika ta’ Malta vs Emanuel Zammit[footnoteRef:8] deciza mill-Qorti tal-Appell Kriminali (Sede Superjuri), il-Qorti qalet illi kif dejjem gie ritenut huwa principju stabbilit fil-gurisprudenza ta' din il-Qorti li hija ma tiddisturbax l-apprezzament dwar il-provi maghmul mill-ewwel Qorti jekk tasal ghall-konkluzjoni li dik il-Qorti setghet ragjonevolment u legalment tasal ghall-konkluzjoni li tkun waslet ghaliha. Fi kliem iehor, din il-Qorti ma tirrimpjazzax id-diskrezzjoni fl-apprezzament tal-provi ezercitata mill-Ewwel Qorti izda taghmel apprezzament approfondit tal-istess biex tara jekk dik l-ewwel Qorti kinitx ragjonevoli fil-konkluzjoni taghha. Jekk, izda, din il-Qorti tasal ghall-konkluzjoni li l-ewwel Qorti, fuq il-provi li kellha quddiemha, ma setghetx ragjonevolment jew legalment tasal ghall-konkluzjoni li tkun waslet ghaliha, allura din tkun raguni valida, jekk mhux addirittura impellenti, sabiex din il-Qorti tiddisturba dik id-diskrezzjoni u konkluzjoni.  [8:  deċiża mill-Qorti tal-Appell Kriminali (Sede Superjuri) nhar il-21 ta’ April 2005 Ara wkoll Ara, fost ohrajn, l-Appelli Kriminali Superjuri: Ir-Repubblika ta' Malta vs Domenic Briffa, 16 ta' Ottubru 2003; Ir-Repubblika ta' Malta vs Godfrey Lopez u r-Repubblika ta' Malta v. Eleno sive Lino Bezzina 24 ta' April 2003, Ir-Repubblika ta' Malta vs Lawrence Asciak sive Axiak 23 ta' Jannar 2003, Ir-Repubblika ta' Malta vs Mustafa Ali Larbed; Ir-Repubblika ta' Malta vs Thomas sive Tommy Baldacchino, 7 ta' Marzu 2000, Ir-Repubblika ta' Malta vs Ivan Gatt, 1 ta' Dicembru 1994; u Ir-Repubblika ta' Malta vs George Azzopardi, 14 ta' Frar 1989; u l-Appelli Kriminali Inferjuri: Il-Pulizija vs Andrew George Stone, 12 ta' Mejju 2004, Il-Pulizija vs Anthony Bartolo, 6 ta' Mejju 2004; Il-Pulizija vs Maurice Saliba, 30 ta' April 2004; Il-Pulizija vs Saviour Cutajar, 30 ta' Marzu 2004; Il-Pulizija vs Seifeddine Mohamed Marshan et, 21 ta' Ottubru 1996; Il-Pulizija vs Raymond Psaila et, 12 ta' Mejju 1994; Il-Pulizija vs Simon Paris, 15 ta' Lulju 1996; Il-Pulizija vs Carmel sive Chalmer Pace, 31 ta' Mejju 1991; Il-Pulizija vs Anthony Zammit, 31 ta' Mejju 1991. Fil-kawża Ir-Repubblika ta’ Malta vs Domenic Briffa ġie mistqarr li: Kif gie ritenut diversi drabi, hawn qieghdin fil-kamp ta’ l- apprezzament tal-fatti, apprezzament li l-ligi tirrizerva fl- ewwel lok lill-gurati fil-kors tal-guri, u li din il-Qorti ma tiddisturbahx, anke jekk ma tkunx necessarjament taqbel mija fil-mija mieghu, jekk il-gurati setghu legittimament u ragonevolment jaslu ghall-verdett li jkunu waslu ghalih. Jigifieri l-funzjoni ta' din il-Qorti ma tirrizolvix ruhha f'ezercizzju ta' x'konkluzjoni kienet tasal ghaliha hi kieku kellha tevalwa l-provi migbura fi prim'istanza, imma li tara jekk il-verdett milhuq mill-gurija li tkun giet "properly directed”, u nkwadrat fil-provi prodotti, setax jigi ragonevolment u legittimament milhuq minnhom. Jekk il-verdett taghhom huwa regolari f'dan is-sens, din il-Qorti ma tiddisturbahx (ara per ezempju Ir-Repubblika ta' Malta v. Godfrey Lopez u r-Repubblika ta' Malta v. Eleno sive Lino Bezzina decizi minn din il-Qorti fl-24 ta' April 2003, Ir-Repubblika ta' Malta v. Lawrence Asciak sive Axiak deciza minn din il-Qorti fit-23 ta' Jannar 2003, Ir-Repubblika ta' Malta v. Mustafa Ali Larbed deciza minn din ilQorti fil-5 ta' Lulju 2002, ir-Repubblika ta' Malta v. Thomas sive Tommy Baldacchino deciza minn din il-Qorti fis-7 ta' Marzu 2000, u r-Repubblika ta' Malta v. Ivan Gatt deciza minn din il-Qorti fl-1 ta' Dicembru 1994).] 


Anke jekk din il-Qorti tistharreg ix-xhieda li tkun tressqet quddiem il-Qorti tal-Magistrati, ir-rwol ta’ din il-Qorti jibqa’ dak ta’ revizzjoni tad-deċizzjoni moghtija mill-Qorti tal-Magistrati. Fil-kors ordinarju tal-funzjoni taghha, ma ssirx Qorti ta’ ritrattazzjoni, u ma tergax tisma’ l-kazz u tiddeciedi l-kaz mill-gdid. Id-decizzjoni jekk l-imputat ikunx hati jew le tehodha l-Qorti tal-Magistrati, li ghandha d-dover li tanalizza l-provi u l-argumenti legali kollha u tasal ghall-konkluzzjonijiet taghha.[footnoteRef:9] [9:  Dan sakemm ma jkunx hemm raġunijiet eċċezzjonali entro l-parametri ta’ dak li jipprovdi l-artikolu 428(3)(5) tal-Kodiċi Kriminali li din il-Qorti tkun tista’ tiddeċiedi hi l-meritu tal-kawża.] 


Jekk din il-Qorti tara li l-Qorti tal-Magistrati setghet tasal għall-konkluzzjonijiet li waslet ghalihom skont il-provi u l-argumenti legali li kellha quddiemha, anke jekk dik ma kienetx l-unika konkluzzjoni li dik il-Qorti setgħet tasal ghaliha, allura din il-Qorti ma tibdilx il-konklużzonijiet milhuqa mill-Qorti tal-Magistrati. Dan il-Qorti tal-Magistrati tkun ghamlet xogholha tajjeb, din il-Qorti ma tistax taqbad u tibdlilha s-sentenza taghha, jekk mhux ghax ikun hemm raguni valida. Il-fatt biss li l-appellant ma jkunx jaqbel mal-konkluzzjonijiet tas-sentenza tal-Qorti tal-Maġistrati mhux bizzejjed biex din il-Qorti tibdel is-sentenza tal-Qorti tal-Magistrati.

Jekk mill-banda l-oħra din il-Qorti tara li, mill-provi li ngiebu jew mill-argumenti legali imresqin quddiemha, l-Qorti tal-Magistrati tkun zzbaljat fl-apprezzament tal-provi jew fl-interpretazzjoni tal-argumenti legali imresqin quddiemha, b’mod li allura din il-Qorti tqis ma jkunx sigur u sodisfaccenti li tistrieh fuq dawk il-konkluzjonijiet, allura din il-Qorti imbaghad ghandha s-setgha u d-dmir li tibdel dik is-sentenza moghtija mill-Qorti tal-Magistrati, jew dawk il-partijiet minnha li jirrizultaw li jkunu zbaljati jew li ma jirriflettux il-Ligi.[footnoteRef:10]  [10:  Ara wkoll, fost oħrajn, l-Appelli Kriminali Superjuri: Ir-Repubblika ta’ Malta vs Rida Salem Suleiman Shoaib, 15 ta’ Jannar 2009; Ir-Repubblika ta’ Malta vs Paul Hili, 19 ta’ Gunju 2008; Ir-Repubblika ta’ Malta vs Etienne Carter, 14 ta’ Dicembru 2004; Ir-Repubblika ta’ Malta vs Domenic Briffa, 16 ta’ Ottubru 2003; Ir-Repubblika ta’ Malta vs Godfrey Lopez u Ir-Repubblika ta’ Malta vs Eleno sive Lino Bezzina, 24 ta’ April 2003; Ir-Repubblika ta’ Malta vs Lawrence Asciak sive Axiak, 23 ta’ Jannar 2003, Ir-Repubblika ta’ Malta vs Mustafa Ali Larbed, 5 ta’ Lulju 2002; Ir-Repubblika ta’ Malta vs Thomas sive Tommy Baldacchino, 7 ta’ Marzu 2000, Ir-Repubblika ta’ Malta vs Ivan Gatt, 1 ta’ Dicembru 1994; u IrRepubblika ta’ Malta vs George Azzopardi, 14 ta’ Frar 1989; u l-Appelli Kriminali Inferjuri: Il-Pulizija vs Andrew George Stone, 12 ta’ Mejju 2004, Il-Pulizija vs Anthony Bartolo, 6 ta’ Mejju 2004; Il-Pulizija vs Maurice Saliba, 30 ta’ April 2004; IlPulizija vs Saviour Cutajar, 30 ta’ Marzu 2004; Il-Pulizija vs Seifeddine Mohamed Marshan et, 21 ta’ Ottubru 1996; Il-Pulizija vs Raymond Psaila et, 12 ta’ Mejju 1994; Il-Pulizija vs Simon Paris, 15 ta’ Lulju 1996; Il-Pulizija vs Carmel sive Chalmer Pace, 31 ta’ Mejju 1991; Il-Pulizija vs Anthony Zammit, 31 ta’ Mejju 1991 ] 


Il-Qorti tkun tista’ tasal għal din il-konkluzzjoni biss wara li tkun gharblet il-provi ammissibbli kollha li jkunu tressqu quddiemha, jigifieri kemm l-evidenza ordinarja kif ukoll dik esperta, kemm dik diretta u kif ukoll dik indiretta. Fl-ahhar mill-ahhar dik il-Qorti trid tkun zzgura moralment, li l-kaz sehh skont kif tkun qed tipprospetta l-Prosekuzzjoni lil hinn minn kull dubju dettat mir-raguni. Dan huwa l-oghla livell ta’ prova li l-Ligi tehtieg biex tinstab htija; livell li huwa anqas mic-certezza assoluta, izda li huwa oghla mill-bilanc tal-probabbilitajiet. 

F’dan il-kuntest, allura, l-akbar sfida li jkollhom il-Qrati fil-kazijiet li jisimghu hija li jiskopru l-verita’ storika; u dan peress li l-evidenza li tingieb mhux dejjem tkun veritiera. Xhud jista’ jkun konsistenti kemm fil-veritajiet, kif ukoll fil-gideb li jista’ jkun qieghed jghid. U huwa ghalhekk li jezisti wkoll ir-reat ta’ sperġur. Il-Qrati ma ghandhomx is-setgha li jaqraw l-imhuh tan-nies. Il-Qrati jippruvaw jifhmu xi jkollhom f’moħħhom, f’qalbhom u fil-kuxjenza tagħhom in-nies li jidhru quddiemhom biss mill-kliem li jghidu u mill-eghmil taghhom. Il-Qrati jridu jistriehu biss fuq il-provi li jkunu ngiebu quddiemhom – cioe’ l-evidenza diretta jew l-evidenza indiretta.

Ghalhekk din il-Qorti sejra tghaddi issa sabiex tevalwa l-evidenza li ngiebghet quddiem l-Ewwel Qorti.

PC 873 D. Attard u PC 217 I. Mizzi xehedu permezz t’affidavit fejn is-sustanza ta’ dak li qalu hija l-istess. Huma stqarru li nhar it-28 t’ Ottubru, 2021 ghal habta ta’ 08. 45 hrs kien dahal rapport gewwa l-ufficju tal-EPU minn certu Fiona Burrows f’isem il-CABS fejn qalet li fl-akwata ta’ Selmun, il-Mellieha kien hemm mansab mhux registrat u attiv. Huma marru fuq il-post fejn iltaqghu ma Burrows u din indikatilhom ezatt fejn kien il-mansab. Ghal habta ta’ 9.30 hrs waslu fejn il-mansab fejn innutaw persuna tigri, dahlet go kamra u wara ftit harget u marret hdejhom. Fuq il-post kien hemm zewgt imnasab armati b’par xbiek kull wiehed. Il-persuna gie mitlub juri d-dokumenti u l-licenzja fejn irrizulta li kien George Briffa. Hu nghata d-drittijiet tieghu fosthom d-dritt tal-avukat izda dan irrifjuta. Gie nnutat illi l-mansab li suppost kien qed jintuza ghal malvizz kien qed jintuza ukoll ghall-ghana jigifieri ghar-ricerka fuq is-seba’ speci tal-ghana. Gie spjegat lil Briffa li dan ma setax jonsob ghal seba’ speci tal-ghana minn fuq zewg imnasab li jeqilbu minn go l-istess dura. Gol-mansab li suppost kellu jintuza ghal insib tal-malvizz instab bird caller attiv ghal ghasafar tal-ghana. Briffa kiem gie mistoqsi sabiex jiftah il-kamra li fiha kien ghadu kif hareg meta waslu fuq il-post, fejn dan fetaha u nstabu sitt ghasafar tal-ghana. Briffa kien ammetta li kien qed jonsob b’zewgt imnasab ghal tal-ghana fejn huwa gie nfurmat li dan kien illegali u l-licenzji kienu ser jigu konfiskati. Huma ordnaw lil Briffa sabiex izarma l-imnasab flimkien ma’ bird caller u speaker li kien hemm. Huma kkonfiskaw zewg pari xbiek, flimkien ma sitt ghasafar tal-ghana, bird caller, speaker, licenzja specjali tal-ghana, tal-malvizz u l-pluviera. L-ircevuta bin-numru 0005283 tal-affarijiet konfiskati u drittijiet li gew mghotija fuq il-post gew iffirmati minn Briffa. L-ghasafar li gew ikonfiskati flimkien mal-licenzji tal-ghana, pluviera u malvizz ghaddewhom lil WBRU u cioe’ lil Carl Cauchi u Thomas Borg bl-ircevuti numru 000685 u 000686.

Leanne Rapinett[footnoteRef:11] xehdet quddiem din il-Qorti nhar it-3 ta’ Novembru, 2022 fejn qalet illi tahdem l-ufficju meterologiku u nhar it-28 t’ Ottubru, 2021 bejn it-8.00am u l-10.00am, ir-rih kien Grigal Forza 6 u dak il-hin xita ma kienx hemm. [11:  Fol. 59 et seq tal-process.] 


Fiona Burrows[footnoteRef:12] xehedet bil-lingwa Ingliza nhar it-3 ta’ Novembru, 2022 fejn qalet li hi u voluntiera kienu gewwa Selmun ifittxu siti li ma kienux registrati. Huma bdew jisimghu finch calls minn wara xi sigar u huma ccekjaw id-data tal-WBIU fejn is-sit deher li ma kienx irregistrat. Huma cemplu, ghamlu rapport u l-pulizija gew fuq il-post urewhom fejn kien il-lokazzjoni. Hi spjegat li dahlu gewwa u wara ftit minuti infurmawha li sabu mansab registrat izda l-persuna bdiet taghmel uzu minn finch KD coils fuq is-sit. Hi minn fejn kienet ma setghetx tara l-mansab innifsu. [12:  Fol. 61 et seq tal-process.] 


George Briffa xehed ukoll nhar it-3 ta’ Novembru, 2021 fejn dan spjega li kellu l-licenzja sabiex jonsob ghar-ricerka tal-ghasafar tal-ghana u ghal tal-melvizz u nhar it-28 t’Ottubru mar fuq is-sit sabiex jibda jipprattika l-insib u kien rih qawwi grigal u hemmhekk peress li bil-faccata stenna sabiex jara x’kien ser jaghmel ir-rih. Beda jipprepara sabiex jibda jonsob, dahal fil-kamra sabiex jiehu xi affarijiet li kellu bzonn sabiex ikompli u jlesti l-gharmar. Gara li gew il-pulizija u talbuh jiftah il-kamra li kien ghadu hiereg minnha u hemmhekk sabulu sitt ghasafar li kien ser jonsob bihom u dawn kienu kollha bic-crieket. Qalulu li kellu mnasab illegali izda fil-fhema tieghu ma kellux ghax dan kellu mansab bix-xibka 18 ghall-ghasafar tar-ricerka tal-ghana u wahda b’35 ghall-melvizz. Hu spjega illi l-pulizija harkuh ghax sakemm pprova jara x’kien ser jaghmel it-temp, tefa’ l-casette li kien tal-ghana fuq xibka ta’ 35 sakemm pprepara ghall-insib. Hu qal ukoll li gie akkuzat illi kellu crieket li qed jonsob illegalment. Mistoqsi mill-Avukat Generali kemm ilu jonsob, hu wiegeb li jiftakar li dejjem kien jonsob, madwar tletin sena. Fir-rigward tal-licenzja tal-ghasafar tal-ghana hu qal li jaf li hemm kundizzjonijiet li trid tonsob b’mansab weihed minn dura wahda ghal tal-ghana u l-ghasfur li taqbad titilqghu. Hu spjega li kellu wiehed ghal tal-ghana ghar-ricerka u iehor ghal melvizz. Hu qal li r-regoli jghidulek illi tista’ minn dura wahda jkollok mansab wahda b’xibka 18 u ohra xibka 35. Bhala bird caller m’hemmx regola fejn taghmlu dan, u taghmlu fejn jaqbel lil dak li jkun. Hu accena li kien ghadu ma bediex jonsob izda kien ghadu qed jipprepara meta l-pulizija sabulu l-bird caller fuq il-mansab. Hu qal li kkopera mal-pulizija u dawn kienu qalulu biex jifthilhom il-kamra li kien hareg minnha. Huma fethu, sabu sitt ghasafar u qalulu dawn ser nohodomlok u qallu ghandek casette mhux suppost qieghed hawn u haduwulu. Hu spjega li l-cassette kien qieghed fuq il-mansab tal-imlivez ghax kien qadghu qed jara kif ser jahdem minhabba r-rih. Hu qal li ma sabuhx fid-dura jonsob izda sabuh hiereg minn go kamra. Spjega illi tefa l-casette hemmhekk biex ikun jaf li l-ghasfur gej minn hemm u qal li jekk tinqata’ hajta mix-xibka tat-18, ghasfur tal-ghana jahrab ahseb u ara minn xibka tal-malvizz ta’ 35. Mistoqsi mill-Qorti xi tfisser 18 u 35, hu jghid li din tirreferi ghall-millimetres tax-xibka, skond id-daqs tal-ghasfur. Il-melvizz naqra ikbar minn ghasfur tal-ghana u ghalhekk b’xibka ta’ 35 ghasfur tal-ghana jibqa’ ghaddej.  Hu sostna illi s-sitt ghasafar li kien hemm kollha kellhom curkett u ma kienux gol-mansab. Hu qal ix-xhud tal-WBRU rah it-tieni darba meta xehed quddiem din il-Qorti u ma kienx mar fuq il-post. Il-pulizija ma kienux harsu lejn l-ghasafar, qabduwhom u tefghawhom.  Hu jghid li kellem lill-pulizija. 

Karl Cauchi[footnoteRef:13] xehed ukoll nhar it-3 ta’ Novembru, 2022 fejn qal li hu jahdem bhala Manager gewwa l-Wild Bird Regulation Unit. Hu spjega kif nhar it-28 t’ Ottubru, 2021 il-compliance team tal-Wild Bird Regulation Unit ircivew telefonata minghand ufficjali tal-EPU li se jgibu xi ghasafar tal-ghana gewwa l-ufficini ta’ Santa Venera sabiex jigu vverifikati l-ghasafar flimkien mac-crieket taghhom. Hu qal li dawn l-ghasafar kienu ttiehdu minghand George Briffa. Hu jaf dan ghaliex il-pulizija kienu qalulu li ttihdu minghandu. Bhala kolletur tad-data kellu aktar minn mansab wiehed ghall-ghasafar tal-ghana. Mir-ricerka li hu ghamel l-ufficju tal-WBRU, l-appellant kellu licenzja specjali ghall-ghasafar tal-ghana u l-melvizz u ghal daqstant il-WBRU hargitlu licenzja generali u dik specjali ghall-ghasafar tal-ghana u melvizz. Hu spjega kif ircevew sitt ghasafar li gew elevati minghand l-appellant minn PC 789, PC 217 u PC873. L-ghasafar kollha gew iccekjati. Waqt dawn l-ispezzjonijiet huma ccekjaw ic-crieket li jkunu prezenti fuq sieq l-ghasfur, jekk ikun hemm curkett.  Hu spjega illi c-crieket tas-single use ikollhom marka R16 jew fuqhom jigu ccekjati billi niccekjaw it-typeography tal-kitba li jkun hemm fuq ic-curkett jigifieri jiccekjaw il-kitba hux mzellga, il-pozizzjoni tal-kitba, il-hxuna tal-ittri, l-font type tal-print fuqu u jqabblu dawn mac-crieket genwini li kienu hargu mill-WBRU fit-2016 u 2017. Apparti minn dan meta ghasfur ikollu curkett maghluq, jikkonfermaw l-ghasfur hux imlibbes curkett tad-daqs xieraq jew le ghaliex dan jiddistingwi ghasfur ikunx imrobbi fil-maghluq jew le. Spjega kif jittiehdu dawn il-qisien u kif jittiehdu iktar minn darba. Bhala ghasafar hu jghid li kien hemm erba’ sponsuni li tlieta minnhom ma kellhom l-ebda curkett u wiehed kien liebes curkett maghluq li ma kienx xieraq. Kien hemm ukoll ekru u gojjin li kienu libsin curkett single use R16U li ma kienx jaqbel ma li hargu il-WBRU li harbu f’ 2016 u 2017. Irrizulta li l-ghasafar li kienu fil-pussess illegali tal-appellant ghax dan ma ssudisfax kundizzjoni b20 tal-licenzja specjali ghar-ricerka tal-ghasafar tal-ghana u regolament 12(k) tal-L.S. 591.45. Hu spjega illi fl-2016 u 2017 kien permess insib ghall-ghasafar tal-ghana fejn kien hemm permess li jinzammu numru limitat ta’ ghasafar u fejn kienu gew imqassma numru limitat ta’ crieket.  Fil-progett ta’ ricerka li harget is-sena ta’ qabel kien permess li jintuza tahrik ghall-ghasafar tal-ghana li jkunu libsin dan ic-curkett. Huma kellhom samples ta’ dawn ic-crieket bil-marka R16U u dawn jigu mqabbla mac-crieket li jsibu fuq saqajn l-ghasafar li jigu elevati. Kienu gew prodotti madwar ghaxar curkett ghal kull nassab fiz-zmien tas-snin 2016/2017 li minnhom kienu kollha l-istess u gew imqassma lin-nassaba. Fosti s-sitt ghasafar, kien hemm ghasfur kellu curkett ikbar milli suppost. Fost il-kundizzjonijiet tal-licenzja specjali hemm dik numru 12 li tghidlek li persuna licenzjata hija awtorizzata biss biex tuza stazzjon ta’ ricerka wiehed ghal ghasafar tal-ghana. Stazzjon ta’ ricerka hija kelma ohra flok mansab peress li l-ghasafar li jigu maqbudin, iridu jergghu jigu rilaxxati, gie msejjah bhala stazzjon ta’ ricerka. In kontro-ezami hu kkonferma li ma kienx fuq il-post. Fl-ewwel parti tax-xhieda tieghu, hu qal dak li qalulu l-pulizija. Fl-2016 ma kienx hu li hareg ic-crieket li beda jixhed fuqhom, izda kien hemm membri li ghadhom jahdmu maghom li qalulhom li kien hemm samples minn dak il-perjodu li hu jista’ jikkonfermahom. Fir-rigward tac-crieket RU16 hu qed jghid x’kien qallu ta’ fuqu. Bhala crieket kien hemm numru limitat ta’ ghaxra kull nassab. Fir-rigward tac-crieket kienet harget call jew tender u kien intghazel supplier. Ma kienx jaf dettalji dwar it-tender tac-crieket. Fir-rigward tac-curkett li kien ikbar min-normali hu spjega li l-paragun kien ghamlu ma standards internazzjonali li jintuzaw bhala curkett u jiddiskrivi jekk ghasfur ikunx gie captive bred jew le. Mistoqsi jekk lill-appellant jew lin-nassaba in generali kienux infurmawhom b’dawn l-istandards hu spjega li qedgha fil-ligi id-definizzjoni ta’ curkett maghluq xi tfisser. Mistoqsi jekk George Briffa setax ikollu armati mansab ghal ghasafar tal-ghana u mansab ghal pluvieri u l-malvizz, hu wiegeb li iva ghax kellu l-licenzja. Hu kkonferma li mansab ghall-ghasafar tal-ghana irid ikun minn tal-inqas 18 mm by 18mm. Mistoqsi jekk ikunx jista’ jonsob ghal ghasafar tal-ghana b’20mm by 20mm hu wiegeb li iva ghax il-kundizzjonijiet jghidulek mhux inqas minn 18. Hu kkonferma r-rapport li kien hejjha fejn jiddeskrivi x’gara f’din l-ispezzjoni, flimkien mar-ricerki tac-crieket li kienu sabu. Hu kkonferma wkoll il-licenzji tal-appellant. Mistoqsi jekk l-ispezzjoni tal-ghasafar saritx fil-prezenza tal-appellant, hu wiegeb li ma kienitx saret fil-prezenza tal-appellant. [13:  Fol. 69 et seq tal-process.] 


Ikkunsdidrat,

L-ewwel aggravju tal-appellant George Briffa jirrigwardja is-sit tar-ricerka u li l-prosekuzzjoni naqqset milli ggib l-aqwa prova f’dan ir-rigward u dan minhabba d-definizzjoni tas-‘sit tar-ricerka’ li jistipula s-segwenti:

"sit tar-riċerka" jew "sit" tfisser dik iż-żona mmarkata b’mod ċar fuq pjanta approvata għal dak il-għan mit-Taqsima tar-Regolamentazzjoni għall-Għasafar Selvaġġi skont id-dispożizzjonijiet tas-subregolament (6) tar-regolament 6 u reġistrata mal-Kummissajru tal-Pulizija u li m’għandhiex aktar minn stazzjon wieħed (1) minn fejn issir ir-riċerka;

Fir-rigward tas-sit tar-ricerka jinsabu esebiti zewg mapep a fol. 30 u a fol. 31 tal-process fejn hemm indikat is-sit tar-ricerka. L-appellant qieghed jallega illi l-prova tas-sit tar-ricerka li hija approvata mill-Kummissarju tal-pulizija ma gietx esebita ghaliex din ma tezistix. Ghaldaqstnat huwa qed ikompli sabiex jghid li l-licenzja inharget mit-Taqsima b’mod irregolari. 

Din il-Qorti ttenni li huwa principju fundamentali illi sabiex l-akkuzat jigi misjub hati tal-akkuzi migjuba fil-konfront tieghu, tali akkuzi ghandhom jigu ppruvati oltre kull dubju dettat mir-raguni. Fis-sentenza moghtija mill-Qorti tal-Appell Kriminali fl-ismijiet il-Pulizija vs Peter Ebejer, il-Qorti fakkret li l-grad ta’ prova li tilhaq il-Prosekuzzjoni hu dak il-grad li ma jhalli ebda dubju dettat mir-raguni u mhux xi grad ta’ prova li ma jhalli ebda ombra ta’ dubju. Id-dubju ombra ma jistghux jitqiesu bhala dubji dettati mir-raguni. Fi kliem iehor, dak li l-gudikant irid jasal ghalih hu, li wara li jqis ic-cirkostanzi u l-provi kollha, u b’ applikazzjoni tal-buon sens tieghu, ikun moralemt konvint minn dak il-fatt li trid tipprova l-prosekuzzjoni. 

Mhux kompitu ta’ din il-Qorti li tinvestiga u tivverifika jekk il-licenzja u/jew licenzji tal-appellant hargux b’mod irregolari u ghaldaqstant mhux ser tidhol f’dan il-mertu. Fir-rigward tas-sit tar-ricerka, id-definizzjoni sucitatta hija cara madankollu din il-Qorti jidrilha illi l-prosekuzzjoni rnexxila tressaq il-prova li ma thalli ebda dubju dettat mir-raguni u cioe’ l-mapep a fol. 30 u 31 tal-process fir-rigward tas-sit tar-ricerka wzat mill-appellant u ghalhekk qedgha tichad l-ewwel aggravju tal-appellant. 

Fir-rigward it-tieni aggravju mressaq mill-appellant dan isostni apprezzament hazin tal-prova tal-mansab u l-attivita’ tat-tehid tal-ghasfur. L-appellant kellu zewg imnasab wiehed bi xbieki tat-18mm li normalment jintuza ghall-ghasafar tal-ghana u l-iehor tal-35mm li normalment jintuza ghal pluviera u l-malvizz. Fuq il-mansab tal-35mm kien hemm bird caller. L-appellant isostni illi l-mansab tat-18mm kien vojt. L-appellant isostni wkoll u sahansitra xehed quddiem din il-Qorti li lanqas biss kien ghadu beda jonsob u dan minhabba ix-xita u r-rih u li huwa kien ghadu qed jipprova jara fejn l-ahjar ipoggi l-bird caller. Hu gab ukoll il-prova li s-sitwazzjoni meterjologika fid-data u fil-hin tal-ispezzjoni tal-agenti tal-pulizija ma kien xejn favorevoli. 

Min-naha l-ohra, l-pulizija li attendew fuq il-post qalu li nnutaw persuna tigri, tidhol go kamra u wara ftit harget hdejhom. Huma qalu wkoll li l-appellant kien ammetta maghhom li kien qed jonsob b’zewg imnasab. Huma nnutaw ukoll il-bird caller tal-ghasafar tal-ghana fuq il-mansab li suppost jintuza ghall-malvizz. 

Din il-Qorti osservat l-atti kollha, u ma tistax ma tinnutax il-kuntrast bejn dak li xehedu l-pulizija permezz tal-affidavit u dak li xehed l-appellant quddiem din il-Qorti. Kif diga gie ritenut, filwaqt li l-pulizija qalu li l-appellant kien ammetta maghhom li kien qed juza z-zewg imnasab sabiex jonsob ghall-ghasafar tal-ghana, l-appellant qal li kien ghadu ma bediex jonsob u l-bird caller qedghu fuq il-mansab tal-melvizz sabiex jara kif kien ser jahdem minhabba t-temp. Din il-Qorti semghet lill-appellant jixhed fejn fost affarijiet ohra qal li kien ilu madwar tletin sena jonsob, minkejja li fir-rikors tieghu hu qal li ilu madwar sbatax-il sena. Ghalhekk isegwi li suppost jaf sew ir-regolamenti li jirrigwardjaw l-insib. Ghaldaqstant, zgur dan sakemm jiddeciedi x’kien sejjer jaghmel minhabba l-elementi tat-temp ma kellux ihalli bird caller tal-ghasafar tal-ghana fuq il-mansab tal-melvizz. Din il-Qorti temmen illi id-depozizzjoni tal-appellant mhux wahda attendibbli u dan anke meta wiehed josserva li l-pulizija anke sostnew illi z-zewg imnasab kienu armati. In vista tas-suespost din il-Qorti qedgha tichad it-tieni aggravju mressaq mill-appellant. 

It-tielet aggravju tal-appellant jirrigwardja l-ksur tal-kundizzjoni tal-licenzja u tehid ta’ ghasafar protetti. Hawnhekk l-appellant itenni illi ma hemmx provi fl-atti ta x’kundizzjonijiet kellu marbut mal-licenzji tat-tehid ghall-skop ta’ ricerka tal-ghasafar tal-ghana u dik relattiva mal-licenzja tal-melvizz u l-pluvieri. Madankollu, fis-seduta tat-3 t’ Awwissu, 2022 a fol. 13 tal-process gie verbalizzat is-segwenti: ‘Xehed bil-gurament Carl Cauchi u pprezenta zewg rapport Dok CC u Dok CC1, kopja tal-licenzja specjali tal-imputat Dok CC2.‘ A fol. 20 insibu kopja tal-licenzja specjali ghall-ghasafar tal-ghana. Ix-xhud Karl Cauchi xehed quddiem din il-Qorti nhar it-3 ta’ Novembru, 2022 u fol. 74 tal-process insibu li x-xhud gie mghoddi l-atti u hu gharaf ir-rapport li kien hejja hu fejn iddeskriva x’gara fl-ispezzjoni flimkien mar-ricerki tac-crieket li kienu sabu. Hu kien qal ukoll li gharaf il-licenzji tal-appellant. Dok CC, a fol. 17 et seq tal-process wiehed isib ir-rapport in kwistjoni. Dan ir-rapport jinkludi diversi dettalji fosthom l-ismijiet tal-pulizija nvoluti, li tnejn minnhom xehedu permezz tal-affidavit; minghand min gew elevati dawn l-ghasafar u cioe’ minghand l-appellant George Briffa u li tlett ghasafar instabu minghajr crieket filwaqt li wiehed kellu curkett ikbar milli suppost u zewg ghasafar ohra kellhom curkett falz u dan ghaliex ic-crieket ma kienux fornuti mill-WRBU. Dan ir-rapport jikkonkludi illi ‘All birds were confirmed to be illegally possessed’. Min-naha l-ohra l-appellant isostni li l-ghasafar kollha kienu mlibsin curkett. PC 873 u PC 217 qalu li l-ghasafar in kwistjoni gew mghoddija lil WBRU u cioe lil Karl Cauchi u Thomas Borg u anke ghamlu referenza ghall-ircevuti bin-numri 00685 u 000686, izda dawn ma jidhirx li gew esebiti. Ghalkemm kien ikun ahjar kiku dawn tal-ahhar gew esebiti u jekk kien involut pulizija iehor, kif indikat fir-rapport tal-WBRU, dan kellu jixhed f’dawn il-proceduri, xorta wahda din il-Qorti temmen illi l-prosekuzzjoni lahqet il-grad tal-prova rikjest mill-ligi. Oltre minn hekk, wahda mill-kundizzjonijiet tal-licenzja specjali hija li tipprojbixxi li jinzammu ghasafar li jinqabdu. Ghalhekk, in vista ta’ dak kollu sucitat din il-Qorti qedgha tichad it-tielet aggravju tal-appellant. 

Ir-raba’ aggravju tal-appellant jirrigwardja l-piena nflitta fuq l-appellant. Kif gie ritenut diversi drabi, m’huwiex normali li tigi disturbata d-diskrezzjoni ta' l-Ewwel Qorti jekk il-piena nflitta tkun tidhol fil-parametri tal-ligi u ma jkun hemm xejn x'jindika li kellha tkun inqas minn dik li tkun inghatat. 

Issa minn ezami tal-Ligi Sussidjarja 549.42 u partikolarment mill-artikolu 27(2)(a) jirrizulta li l-piena li tista tigi imposta ghall-akkuzi moghtija fil-konfront tal-appellant tvarja meta ikun hemm l-ewwel conviction ghal hlas ta’ multa bejn is-somma ta’ hames mitt euro (€500) sa massimu ta’ hamest elef euro (€5,000) oltre li jkun hemm il-konfiska tal-corpus delicti. Oltre minn dan, l-istess disposizzjoni tal-ligi u cioe’ l-proviso tal-Artikolu 27 jipprovdi ukoll li jkun hemm b’mod tassattiv is-sospensjoni tal-licenzja mahruga taht ir-regolamenti taht Parti XV tal-Kodici tal-Ligijiet tal-Pulizija ghal perijodu ta’ mhux inqas minn sentejn izda mhux aktar min hames snin. L-Ewwel Qorti dehrilha li tikkundanna lill-appellant ghal-hlas ta’ multa ta’ elf u seba’ mitt euro (€1,700), liema piena taqa’ fil-parametri tal-ligi u hija piena medja. Konsegwentement din il-Qorti ma tara li hemm l-ebda raguni li ghandha tiddipartixxi minn tali piena gja imposta. Jinghad ukoll fir-rigward tas-sospensjoni tal-licenzja tal-kacca, it-terminu moghti mill-Ewwel Qorti kien fil-minimu taghha u ghalhekk mhux ser ikun hemm l-ebda temperament fiz-zmien tas-sospensjoni moghti.

Ghal dawn il-motivi din il-Qorti qedgha tichad l-aggravji kollha mressqa mill-appellant u tikkonferma s-sentenza tal-Ewwel Qorti fl-intier taghha.


Consuelo Scerri Herrera
Imhallef

